
Kirish. Ma’lumki, oliy ta’lim muassasalarining asosiy vazifalaridan biri, 

bo‘lajak mutaxassislarni tarbiyalash va ularning o‘zini-o‘zi rivojlantira oladigan, 

innovatsiyalarga qodir bo‘lgan shaxsni shakllantirishdir. Bu vazifalarni bajarishda 

faqat bilimlarni tugallangan shaklda professor-o‘qituvchidan talabaga o‘tkazish orqali 

amalga oshirish mumkin emas [5-7.]. Bo‘lajak mutaxassislarni bilimning passiv 

iste’molchisidan - muammoni shakllantirish, uni yechish yo‘llarini tahlil qilish, 

optimal natijani topish va uning to‘g‘riligini isbotlay oladigan faol bilim 

yaratuvchisiga o‘tkazish zarurati mavjud [6.]. Shu bois, bo‘lajak mutaxassislarning 

mustaqil o‘quv faoliyati nafaqat o‘quv jarayonining muhim shakli, balki uning 

asosiga aylanishi kerak.  

“Bu bilimlarni o‘zlashtirishning faol usullariga yo‘naltirishni, ya’ni bo‘lajak 

mutaxassislarning ijodiy qobiliyatini rivojlantirishni, shaxsning ehtiyojlari va 

imkoniyatlarini hisobga olgan holda individual ta’lim olishga yo‘naltirishni nazarda 

tutadi” [4.].  

Ilgari surilayotgan g‘oya - mustaqil ishlarga sarflanadigan soatlar ulushini 

oshirish emas, balki bo‘lajak mutaxassislarni, jumladan talabalarning mustaqil ta’lim 

olishini va mustaqil ishi rolini tashkil etish metodikasini takomillashtirishni tubdan 

qayta ko‘rib chiqishni, bu bilan ularning o‘zini-o‘zi rivojlantirish qobiliyatini 

shakllantirish va kasbiy kompetentligini yanada rivojlantirish mumkinligini nazarda 

tutadi.  

Bu borada adabiyotlar tahlili va empirik tadqiqotlar shuni ko‘rsatadiki, 

talabalarning mustaqil ta’limi va mustaqil ish, uni rejalashtirish, tashkiliy shakl va 

usullar, natijalarni kuzatish tizimi oliy ta’lim amaliyotidagi zaif nuqtalardan biri va 

yetarlicha tadqiq etilmagan [7-14]. 

Mustaqil ta’limda har bir talaba o‘zining muayyan fandan egallagan aql-idroki, 

ehtiyojidan kelib chiqqan holda bilimlarni mustaqil egallaydi. Mustaqil ta’limdan 

ko‘zlangan asosiy maqsad nazariy va amaliy bilimlarni egallash, qonuniyatlarni 

belgilash, tabiat komponentlari orasidagi o‘zaro ta’sir va bog‘lanishlarni aniqlash, 

bilim olish ko‘nikmalarini hosil qilishdan iborat [3].  

Mutaxassislarning fikricha, talabalarning o‘quv fanlari mazmunini 

o‘zlashtirishlarida, ularning faol, ijodiy, mustaqil faoliyatigina samarali natija berishi 

mumkin. Shuning uchun oliy ta’limni diversifikatsiya qilish, ya’ni ta’lim 

standartlarini takomillashtirish, ta’lim natijalari sifatida yangi toifalarni - 

kompetensiyalarni belgilash zarur[1]. 

Adabiyotlar tahlili. Talabalarning mustaqil o‘quv faoliyatida biologiyani 

o‘qitish metodikasi faniga oid auditoriya mashg‘ulotlarida egallagan bilimlarini qayta 

takrorlash va zaruriy ma’lumotlarni o‘rganishda bulutli-ta’lim muhitlari, ta’lim 

portallari, virtual ta’lim muhitlari va global tarmoqning qidiruv tizimlari muhim 

pedagogik dasturiy vosita bo‘lib xizmat qiladi. 

Bu borada Yu.A.Komarov, T.I.Krilova, O.G.Petrova larning bildirgan fikriga 

ko‘ra, talabalarda biologiya turkumiga kiruvchi fanlardan amaliy ko‘nikmalarini 

shakllantirish oliy ta’lim muassasalari professor-o‘qituvchilarining eng muhim 

vazifasi hisoblanadi. Bu vazifani bajarishda internet tarmog‘ida yaratilgan bulutli 

ta’lim muhitlaridan foydalanish samarali hisoblanadi[9]. 

Biologiyani o‘qitish metodikasi fanidan talabalarning mustaqil o‘quv 

faoliyatini bulutli ta’lim muhita tashkil etishning yangicha yondashuvlaridan biri, 

mobil ta’limdan foydalanishdir [10]. 

Ushbu masalalar bo‘yicha A.V.Loginova, J.Traxler, Kumari Madhuri, Vikram 

Singh Traxler John larning fikriga ko‘ra, fanlarni o‘qitish samaradorligini oshirishda 

mobil ta’limdan foydalanish maqsadga muvofiq sanaladi. B.A.Uskova, 

M.V.Fominxlarning fikriga ko‘ra, mobil ta’lim – bu ma’lum bir joyga bog‘lanmagan 

holda o‘qitish maydonini soddalashtirish, qo‘llab-quvvatlash, takomillashtirish 

hamda kengaytirish uchun portativ texnologiyalar, simsiz va mobil tarmoqlardan 

foydalanishdir. A. V.Loginovaning ta’kidlashicha, mobil ta’lim – bu vaqtinchalik, 

ko‘chma, onlayn, barcha uchun ochiq, tez, 24/7, qulay, moslashuvchan muhitda 

ta’lim olishdir [9].  

Yuqorida qayd etilgan olimlarning ishlari va tadqiqot yuzasidan olib borilgan 

izlanishlar asosida aytish mumkinki, bugungi kunda, fanlarni o‘qitishda mobil 

texnologiyalardan foydalanish metodikasi ishlab chiqilgan. Lekin biologiya fanlari, 

jumladan biologiyani o‘qitish metodikasi fanini o‘qitish bo‘yicha, bu masala 

yetarlicha o‘rganilmagan. Shuning uchun ilgari surilayotgan tadqiqot biologiyani 

o‘qitish metodikasi ta’limiga mobil texnologiyalarni faol joriy etishga qaratilgan.  

Tadqiqot metodologiyasi. Olib borilgan pedagogik tadqiqotning 

samaradorligi tajriba-sinov ishlari asosida aniqlanadi. Shuning uchun tadqiqot 

doirasida pedagogik tajriba-sinov ishlari olib borildi. Tajriba-sinov ishlari pedagogika 

oliy ta’lim muassasalarida talabalarning  kasbiy fanlardan biri hisoblangan, 

biologiyani o‘qitish metodikasi fanidan mustaqil ta’limini tashkil etishga qaratilgan 

bo‘lib, bunda asosiy e’tibor auditoriyadan tashqari vaqtda kompyuter dasturlari, 

bulutli ilovalar yordamida turli didaktik materiallar tayyorlash va o‘quv-ilmiy 

laboratoriyalarda tajribalar o‘tkazish orqali fanning o‘qitish samaradorligini va 

talabalarning  kompetentligini rivojlanganli darajasini aniqlashga qaratilgan.  

Pedagogik tajriba-sinov ishlarini tashkil etish ilmiy asoslangan, ma’lum bir 

qoida va talablarga tayanishni taqozo etadi. Shuning uchun pedagogik tajriba-sinov 

ishlarini olib borishda U.B.Baxodirova, M.X.Allambergenova, I.A. Yuldoshev, 

N.O.Norbekovlarning tadqiqotlaridan foydalanildi [9].  

Pedagogik tajriba-sinov ishlari 2020-2023 yillarda to‘rt bosqichda olib borildi: 

izlanuvchi (2020-2021-yy.), shakllantiruvchi (2021-2022-yy.), yakuniy-nazorat 

bosqichlarda (2022-2023-yy.) o‘tkazildi.  

 Talabalarning  biologiyani o‘qitish metodikasi fanidan mustaqil o‘quv 

faoliyatini tashkil etish bo‘yicha tajriba-sinov ishining izlanuvchi bosqichi 2020 yilda 

olib borildi. Mazkur bosqichda tadqiqot maqsadi, obyekti, predmeti va vazifalari 

belgilandi hamda mavzuga oid ilmiy, metodik manba’lar tahlil etildi.  

Shu bilan birga mazkur bosqichda talabalarga bulutli texnologiyaning 

imkoniyatlari, ulardan mustaqil ta’limda foydalanishga oid ma’lumotlar va tavsiyalar 

berildi.  

Shuningdek, bu bosqichida tajriba-sinov dasturi ishlab chiqilib, tajriba-sinov 

ishlari o‘tkaziladigan pedagogika oliy ta’lim muassasalari, ya’ni Toshkent davlat 

pedagogika universiteti, Chirchiq davlat pedagogika universiteti va Navoiy davlat 

pedagogika instituti obyekt sifatida belgilandi.  

Bulutli-ta’lim muhiti uchun mo‘ljallangan elektron ta’lim resurslarini 

yaratishda bugungi kunda oliy ta’lim muassasalarida keng ko‘lamda foydalanilib 

kelinayotgan kompyuterning pedagogik dasturiy vositalari tanlab olindi. Elektron 

ta’lim resurslarni yaratish uchun pedagogik dasturiy vositalarni tanlashda tajriba-

sinov ishlari olib borilayotgan oliy ta’lim muassasalarining informatika va axborot 

texnologiyalari fani professor-o‘qituvchilarining ko‘magidan foydalanildi. 

Tajriba-sinov ishining yakuniy-nazorat bosqichi 2022-2023 yilda olib borildi. 

Ushbu bosqichda biologiyani o‘qitish metodikasi fanining mustaqil o‘quv faoliyatini 

tashkil etish tizimini takomillashtirishga oid talabalar va professor-o‘qituvchilar bilan 

suhbat va kuzatuvlar tashkil etildi. Shuningdek, tajriba-sinov ishlarini amalga oshirish 

uchun belgilangan oliy ta’lim muassasalarida mustaqil ta’limni tashkil qilishga oid 

pedagogik kuzatuv olib borildi. Kuzatish jarayonida professor-o‘qituvchi va talabalar 

bilan individual suhbatlar o‘tkazildi. Suhbatlar davomida talabalarning  mustaqil 

ta’limini tashkil etishda qaysi jihatlarga ko‘proq e’tibor berishlari va qaysi tamoyillar 

asosida mustaqil topshiriqlarni berish lozimligi o‘rgatildi. Suhbat davomida ularga 

savollar bilan murojaat qilindi.  

Professor-o‘qituvchi va talabalar ishtirokida o‘tkazilgan anketa so‘rov 

natijalariga ko‘ra, quyidagi xulosalarga keldik: 

1. talabalarning  mustaqil ta’limida bulutli-ta’lim muhitlari va vebga 

mo‘ljallangan elektron ta’lim resurslaridan foydalanish metodikasini 

takomillashtirish zarur; 

2. talabalarning  biologiyani o‘qitish metodikasi fanidan mustaqil ta’limida 

elektron ta’lim resurslarni (kompyuterning amaliy dasturlari va mobil ilovalar 

yordamida) yaratishni topshiriq sifatida berish kerak;  

3. bo‘lajak biologiya o‘qituvchilariga biologiyani o‘qitish metodikasi fanining 

har bir mavzulariga oid keys topshiriqlarini berish lozim; 

4. talabalarning  biologiyani o‘qitish metodikasi fanidan amaliyotlarida 

tajribalar o‘tkazish algoritmini takomillashtirish lozim; 

5. talabalarning  biologiyani o‘qitish metodikasi fanini o‘qitishda o‘quv-ilmiy 

laboratoriyalardan foydalanish metodikasini takomillashtirish zarur. 

Pedagogik tajriba-sinov ishlarining yakuniy-nazorat bosqichi 2023-yilda 

umumlashtirilib, unda tajriba va nazorat guruhiga ajratilgan talabalarning  bilimlari 

biologiyani o‘qitish metodikasi fanidan mustaqil ta’limni tashkil etish uchun ishlab 

chiqilgan mezonlar asosida baholandi. Ularning ko‘rsatkichlari umumlashtirilib, 

Styudent-Fisher kriteriyasi yordamida matematik-statistik tahlildan o‘tkazildi.  

Tahlil va natijalar. Olib borgan tadqiqotimiz natijasida ishlab chiqilgan 

talabalarning mustaqil ta’limini bulutli texnologiyalar asosida takomillashtirish 

metodikasi samaradorligini aniqlash maqsadida, matematik-statistik tahlil ishlarini 

amalga oshirdik.  

Tadqiqot doirasida oliy ta’lim muassasalarining “Biologiya” ta’lim yo‘nalishi 

3-bosqich talabalarini masofaviy ta’lim olish jarayonida bulutli texnologiyalardan 

foydalanishning samaradorlik darajasini aniqlash bo‘yicha oliy ta’lim muassasalarida 

tajriba sinovishlari olib borilgan. Olib borilgan tajriba-sinov ishlarida jami 300 nafar 

talabalar ishtirok etdi. Shundan 150 nafari tajriba guruhida, 150 nafari esa nazorat 

guruhida ishtirok etdi (1-jadvalga qarang). 

1-jadval 

Tajriba boshi va yakunida olingan natijalar 

№ 

Tajriba va nazorat guruhlarida talabalarning olgan baholari 

Navoiy davlat pedagogika instituti 

Tajriba boshida 50 5 20 18 7 45 3 19 18 5 

Tajriba yakunida 50 0 18 19 13 45 2 17 17 7 

Nizomiy nomidagi Toshkent davlat pedagogika universiteti 

Tajriba boshida 45 7 15 16 7 55 7 21 22 5 

Tajriba yakunida 45 0 14 17 14 55 3 23 25 5 

Chirchiq davlat pedagogika instituti 

Tajriba boshida 55 6 20 21 8 50 4 21 19 6 

Tajriba yakunida 55 0 18 25 12 50 2 20 22 6 

JAMI 

Tajriba boshida 150 18 55 55 22 150 14 61 59 16 

Tajriba yakunida 150 0 50 61 29 150 7 60 64 18 

 Olib borilgan tajriba-sinov natijalariga asoslangan holda talabalarning 

mustaqil ta’limini bulutli texnologiyalar asosida takomillashtirish metodikasi 

samaradorligini aniqlash natijalari tajriba va nazorat guruhlaridagi o‘rtacha 

o‘zlashtirishlarini Styudentning matematik-statistika metodi yordamida tahlil etdik. 

Barcha hisoblash ishlarini Exsel dasturidagi maxsus statistik formulalar yordamida 

amalga oshirdik. Olingan natijalardan quyidagi jadval hosil qilindi (2-jadvalga 

qarang). 

2-jadval 

Tajriba yakunida olingan natijalar asosida tuzilgan variatsion qatorlarning 

statistik tahlil natijalari 

 o‘rtacha  dispersiya O‘rtacha 

kv.ildiz 

Variatsiya 

koeffsenti 

Ishonshlilik 

oraliqlari 

NDPI 4,1 0,40 0,63 15,47 (3,94; 4,32) 

3,62 0,61 0,76 21,17 (3,51; 3,92) 

Samaradorlik 

1,13 

Kriteriyning kuzatilgan 

qiymati 

Tkuzatuv=3,49 

Kritik nuqta Tkr=1,96 

Xulosa Tkuzatuv> TkrN1 asosiy taxmin qabul qilindi 

TDPU 4,11 0,37 0,61 14,86 (3,93; 4,29) 

3,67 0,58 0,76 20,83 (3,44; 4,85) 

Samaradorlik 

1,12 

Kriteriyning kuzatilgan 

qiymati 

Tkuzatuv=3,06 

Kritik nuqta 

Tkr=1,95 

Kriteriyning kuzatilgan qiymati 

Tkuzatuv=3,06 

Kritik nuqta 

Tkr=1,95 

Xulosa Tkuzatuv> TkrN1 asosiy taxmin qabul qilindi 

CHDPU 4,044 0,49 0,7 17,25 (3,84; 3,24) 

3,62 0,59 0,77 21,22 (3,4; 3,85) 

Samaradorlik 

1,12 

Kriteriyning kuzatilgan 

qiymati 

Tkuzatuv=2,73 

Kritik nuqta 

Tkr=1,95 

Xulosa Tkuzatuv> TkrN1 asosiy taxmin qabul qilindi 

JAMI 4,086 0,42 0,65 15,89 (3,98; 3,19) 

3,63 0,58 0,76 21,03 (3,51; 3,76) 

Samaradorlik 

1,12 

Kriteriyning kuzatilgan 

qiymati 

Tkuzatuv=5,37 

Kritik nuqta 

Tkr=1,95 

Xulosa Tkuzatuv> TkrN1 asosiy taxmin qabul qilindi 

Xulosa va takliflar. Demak, bosh o‘rtacha qiymatlar tengligi haqidagi N0 

gipoteza rad etiladi. Buni 97 % ishonchlilik bilan aytish mumkinki, tajriba-sinov 

guruhlaridagi o‘rtacha o‘zlashtirish ko‘rsatkichlari har doim nazorat guruhlaridagi 

o‘rtacha o‘zlashtirish ko‘rsatkichlaridan yuqori bo‘ldi. Navoiy davlat pedagogika 

institutida tajriba-sinov yakunida samaradorlik 11% ga, Nizomiy nomidagi Toshkent 

davlat pedagogika universititetida13%ga va Chirchiq davlat pedagogika 

universitetida 12% ga ortgan. 

Jami oliy ta’lim muassasalarida 12 % samaradorlikka erishilgan. O‘tkazilgan 

statistik tahlillardan tajriba guruhida qo‘llanilgan metodlar mustaqil ta’limini bulutli 

texnologiyalar asosida takomillashtirish metodikasi samarali bo‘lib, o‘tkazilgan 

tajriba-sinov tahlillari uni respublikamiz miqyosida ommalashtirish mumkinligiga 

asos yaratadi. 

